
Abstract: The authors, from point of view migration consider and analyze a socio-demographical, socio- economical process of Russia-Mongolian border area. According to them, problems of Russia-Mongolian border area are identical due its migration, unemployment and undeveloped infrastructure. The paper aims to study a socio-demographical, socio-economical process of the area and its main influence on migration. The study based on statistical data and secondary data analysis of both Mongolia and Russia but the authors emphasize Russian data. The dynamic character and trends of demographic, economical processes are the main factors that influence on migration and social mobility in the border area, the authors concluded.

Хил орчмын бүс нутаг: ойлголт, тулгарч буй асуудлын тойм:
Орос-Монголын хил орчмын бүс нутгийн цаашдын хөгжлийн үндсэн чиглэлийг тодорхойлохын тулд нийгэм-хүн амзүй болон нийгэм-эдийн засгийн хандлагын гол үндсэн чиглэлыг олж тогтоох явдал чухал. Судалгааныхаа энэхүү зорилгын хүрээнд ОХУ –ын субъект болох Алтай, Буриад, Тува болон Забайкальск/ Байгалын чанад болон Монгол улсын Баян-Өлгий, Увс, Дорноговь, Сэлэнгэ зэрэг хил орчмын аймгуудын хүн ам зүй, эдийн засгийн зарим үзүүлэлтэнд дүн шинжилгээ хийсэн юм.
Бид статистик мэдээлэл болон хоёрдогч мэдээг шинжилсэн бөгөөд цааш цаашдын хил орчмын бүс нутгийн хөдөлмөр эрхлэлт, цагаачлалын асуудлыг гүнзгийрүүлэн судлах арга зүйн үндэслэл боловсруулах мэдээ баримт цуглуулах, хамтарсан багийн эрдэм шинжилгээний хамтын ажиллагааг цэгцрүүлэхэд анхаарлаа.
Хил орчмын бүсийн газар нутаг нь газар нутаг, байршлын өөрийн гэсэн онцлогтой, хилийн тодорхой чиг үүрэг гүйцэтгэх бүхий газар нутаг юм. “Монгол улсын хилийн тухай” хуульд “хил орчмын нутаг дэвсгэр” гэж хил залгаа улстай хиллэж байгаа сумын нутаг дэвсгэрийг хэлнэ гэж (УИХ, 2016) тодорхойлсон бол ОХУ-ын хууль тогтоомжид “ хил орчмын бүс гэж улсын хилтэй залгаа хуурай газар, эрэг хавийн нутаг дэвсгэрийг хэлнэ” гэж (РФ, 1993) тодорхойлжээ.
Хил орчмын нутаг дэвсгэр нь тухайн бүс нутагт оршин суудаг хүн амын нэгдмэл зорилго чиглэлийг тодорхойлогч байршлын нэгдмэл тогтолцоо бий болгож, нийт хүн амыг нэгтгэх үндэс болох тодорхой орон зайн бүтцийг төлөвшүүлж байдаг байна.
Орос, Монголын засгийн газар хил орчмын бүс нутгийг хөгжүүлэх бодлогодоо чөлөөт худалдааны бүс байгуулах, аялал жуулчлалыг хөгжүүлэхэд анхаарал хандуулдагаараа ижил бөгөөд Монгол улсын хувьд эл бодлогоо “Монгол Улсын Тогтвортой Хөгжлийн Үзэл Баримтлал -2030” (УИХ, 2016) улмаар “Алсын хараа 2050” (УИХ, 2020) зэрэг баримт бичгүүдэд тусгаж өгчээ.
Үүний зэрэгцээ хил орчмын нутаг дэвсгэрт аж төрөн суугаа иргэдийн амьжиргааны түвшин доройтож, ажилгүйдэл, шилжих хөдөлгөөн буурахгүй байгаа нь хоёр улсын бодлого амжилттай хэрэгжиж чадахгүй байгаагийн илэрхийлэл болж байна. Иймд хил орчмын бүс нутагт гарч буй нийгэм

хүн амзүй, нийгэм эдийн засгийн үйл явц бүс нутгийн далд нөөц боломжийг судлах нь шинжлэх ухааны болон практик ач холбогдолтой.
Оросын судлаачдын судалгаанаас үзэхэд57 ОХУ-ын Алтай, Тува, Забайкальскийн хязгаар нь Сибирь, Алс Дорнодын олон бүс нутгийн нэгэн адил хүн амын өдөр тутмын амьдралын төвшин улам бүр хүндэрч байгаа нийгмийн таагүй хандлагад өртөж байгаа юм. Энэ нь юуны өмнө бараа материалын үнэ өсөх, нийтийн үйлчилгээний тариф нэмэгдэх, иргэдийн бодит орлого багасах, ядуучуудын тоо нэмэгдэх зэрэг хүн амын амьдралын чанарын төвшин улам бүр доройтож байгаа явдал. Дараагийн чухал асуудал бол хил орчмын бүс нутгийн нийгмийн дэд бүтэц сул/ эмнэлгийн аливаа үйлчилгээ авах нь хязгаарлагдмал, сургуулийн өмнөх боловсрол, ерөнхий боловсрол, нэмэлт боловсролын байгуулга зэрэг боловсролын үйлчилгээ хүртэх боломж бага байгаа зэрэг шийдлээ хүлээсэн асуудал юм. Түүнчлэн хөдөлмөр эрхлэх, ажлын байрны асуудал хурцаар тавигдах болсон бөгөөдөөрийн үндсэн ажлын зэрэгцээ давхар хөдөлмөр эрхлэх / олон хүн өөрийн үндсэн ажлын хажуугаар суугаа газрын ойролцоо нэмэлт ажил эрхлэх болсон/ хаягдал зүйл ашиглан юм хийж нэмэлт орлого олох эх үүсвэртэй болох зэргээр давхар хөдөлмөр эрхлэх хандлага нэмэгдсэн байна (Винокурова, 2019-2020). Энд дурдсан нийгэмд гарсан сөрөг хандлага нь хил орчмын бүс нутгийн геополитик, э\з болон нийгэм соёлын онцлогод сөргөөр нөлөөлөх болжээ. Иймд хил орчмын бүс нутгийн эдгээр нийтлэг асуудлыг шийдэхэд бүс нутгийн онцлог шинжийг илрүүлэн гаргах, тооцон үзэх шаардлага тулгарч байгаа юм.

Хил орчмын бүс нутгийн хүн ам: шилжилт, өсөлт бууралт
Хил орчмын бүс нутгийн хүн амын өсөлт, бууралт болон шилжих хөдөлгөөний учир шалтгаан үр дагаврыг тодруулах нь хөдөлмөрийн цагаачлал зэрэг нийгмийн дотоод мобиль хөдөлгөөний тайлбарлах боломж олгодог.
Бид энэхүү өгүүлэлдээ ОХУ болон Монгол улсын дурдсан нутаг дэвсгэр дээр оршин суугаа хүн амын тоо болон түүний өсөлт бууралтын асуудлыг харьцуулан үзлээ.

Хүснэгт 1. Орос –монголын хил орчмын бүс нутгийн хүн амын тоон үзүүлэлт (Федеральная служба государственной статистики, РФ, 2020)

	Бүс нутаг
	Хүн амын нийт тоо (мян)

	
	2014
	2015
	2016
	2017
	2018

	Алтай
	212 674
	214 432
	216 084
	217 535
	218 465

	Бурятия/Буриад
	976 178
	980 390
	983 209
	984 323
	983 892

	Тыва/Тува
	312 769
	314 707
	317 094
	320 136
	323 073

	Забайкальск/ Байгалын чанад
хязгаар
	1 088 898
	1 085 232
	1 080 998
	1 075 894
	1 069 296



	Хүснэгт 2. Хил орчмын жилийн дундаж хүн амын тоон үзүүлэлт Сэлэнгэ, Дорноговь, Баян-Өлгий, Увс (Үндэсний
статистикийн хороо, 2021)

	Бүс нутаг
	Хүн амын нийт тоо (мян)

	
	2014
	2015
	2016
	2018

	Дорноговь
	63,172
	64,538
	65,859
	67,299

	Сэлэнгэ
	104,702
	106,252
	106,902
	108,559

	Баян-Өлгий
	93,802
	97,670
	100,180
	101,388

	Увс
	93,802
	97,670
	100,180
	101,388



Энд толилуулж буй тоо баримтаас үзэхэд орос- монголын хилийн бүс нутагт амьдардаг хүн амын тоо байнга өсөн нэмэгдэн, хүн амзүйн эерэг хандлага ажиглагдаж байгааг нотолж байна. Харин ОХУ- ын Байгалийн цаадах хязгаарт 2018 онд төрөлт буурсан, сүүлийн 5 жилд хүн амын нийт тоо багассан үзүүлэлтэй байна. Түүнчлэн хүн амзүйн өсөлт нь шинэээр төрсөн болон нас барсан хүмүүсийн тооны ялгаа болох, байгалийн ердийн төрөлт болон тухайн бүс нутагт шилжин ирэгсэд болон уг нутгийг

орхин явсан хүмүүсийн хоорондын зөрөө болох шилжин суурьшсан өсөлтийн тоо гэсэн хоёр үзүүлэлт дээр тулгуурлан дүгнэлт гаргадаг тул энэхүү өсөлт/ бууралт нь чухам аль үзүүлэлтээс шалтгаалж байгааг тодорхойлох шаардлага тулгарч байна.

Хүснэгт 3. Орос-Монголын хилийн бүсийн хүн амын шилжилт хөдөлгөөн (Федеральная служба государственной статистики, РФ, 2020)

	
Бүс нутаг
	Шилжилт өсөлт (+)
/ бууралт (–) (чел.)
	
	
	
	

	
	2013
	2014
	2015
	2016
	2017

	Алтай
	–929
	–402
	–403
	–33
	–218

	Бурятия/Буриад
	–4 022
	–2 079
	–2 675
	–3 706
	–3 137

	Тыва/Тува
	–3 416
	–2 748
	–2 204
	–1 559
	–976

	Забайкальск/ Байгалын чанад
хязгаар
	–9 557
	–7 668
	–7 890
	–6 821
	–7 614



Хүснэгт 4. Шилжин явсан, ирсэн иргэд (+ тэмдгээр шилжиж ирсэн, - тэмдгээр шилжиж явсаныг тэмдэглэв): аймаг, оноор (Үндэсний статистикийн хороо, 2021)

	
Бүс нутаг
	Шилжилт өсөлт
(+) / бууралт (–) (чел.)
	
	
	
	

	
	2013
	2014
	2015
	2016
	2017

	Баян-Өлгий
	-615/+233
	-695/+218
	-1,328/+262
	-2,570/+270
	-353/+317

	Увс
	-1,973/+578
	-1,754/+516
	-1,799/+547
	-1,826/+693
	-1,009/+766

	Дорноговь
	-1,554/+1.673
	-1,590/+1.516
	-1,912/+1.505
	-1,547/+1.607
	-1,224/+1.888

	Сэлэнгэ
	-3,843/+2.214
	-4,219/+2135
	-3,900/+1.999
	-2,999/+2.514
	-2,181/+2.510



Дээрх дурдсан хүснэгтээс харахад нийт нутаг дэвсгэрт хүн амын шилжилт, хөдөлгөөнөөс үүдэн хүн амын тоо багассаныг харуулж байна. ОХУ-ын Тува, Алтайд хүн амын шилжилт хөдөлгөөн удааширсан боловч энэхүү хүн амын тоо буурсан үзүүлэлт өндөр хэвээр байна. Хэдийгээр ОХУ-ын Алтайд амралт сувилалын шинэ цогцолбор баригдаж байгаа, Тувад Кызыл –Таштыгын ашигт малтмалын ордыг эзэшиж эхэлсэн, Буриадад мод бэтгэн боловсруулах дэд бүтцийг бий болгосон, Алтайн цаадах хязгаарт цахиур чулуу боловсруулах үйлдвэр барьж байгаа зэрэг томоохон хөрөнгө оруулсан төсөл, үйл ажиллагаа хэрэгжиж байгаа хэдий ч хилийн бүс нутагт шилжин суурьших таатай бүс хараахан болоогүй байна.
Монгол улсын тухайд Дорноговь аймгаас шилжиж явсан иргэдээс шилжиж ирсэн иргэдийн тоо 2014, 2015 оныг үл тооцвол нэмэгдсэн хандлагатай байгаа нь тус аймгаар төмөр зам, авто зам дайран өнгөрдөг болон БНХАУ-тай хийх худалдаа өссөнтэй холбоотой. Хэдийгээр Сэлэнгэ аймаг Дорноговь аймагтай дэд бүтцийн ижил нөхцөлд байдаг боловч 2017 оноос бусад онуудад шилжин ирэгсдийн тоо шилжин явагчдаас бага байгаа нь ОХУ-Монголын эдийн засгийн хамтын ажиллагаа сул хэвээр байгаагаас хамаарч байх магадлалтай. Үүний дүнд хоёрдмол нөхцөл байдал үүссэх болов. Энэ нь нэг талаас орос- монголын хил орчмын бүс нутгыг орхиж явах гадагш чиглэсэн хөдөлгөөн үргэлжилж байна. Нөгөө талаас нийт бүс нуттгийн хувьд / Забайкальскийг оруулахгүйгээр/ хүн амын тоо нэмэгдэж байгаа эерэг үзүүлэлт ажиглагдаж байна.

Хүснэгт 3. Орос монголын хил орчмын бүс нутгийн хүн амын өсөлтийн үзүүлэлт (Федеральная служба государственной статистики, РФ, 2020)

	
Бүс нутаг
	Төрөлтийн тоо (+) / Нас баралтын тоо (–)
(чел.)
	
	
	
	

	
	2014
	2015
	2016
	2017
	2018

	Алтай
	+2 039
	+1 678
	+1 749
	+1 344
	+1 749

	Бурятия/Буриад
	+5 911
	+5 795
	+5 063
	+ 3 870
	+3 339

	Тыва/Тува
	+4 502
	+4 240
	+4 256
	+4 189
	+3 681

	Забайкальск/ Байгалын
чанад хязгаар
	+3 892
	+2741
	+2 521
	+1 754
	+400



Хүснэгт 4. Хүн амын төрөлт, нас баралт: аймгаар, оноор (Үндэсний статистикийн хороо, 2021)

	Бүс нутаг Төрөлтийн тоо (+) / Нас
баралт (–) (чел.)
	
	
	
	
	

	
	2014
	2015
	2016
	2017
	2018

	Баян-Өлгий
	Төрөлт
	2,941
	2,789
	2,805
	2,914
	3,024

	
	Нас баралт
	471
	555
	522
	446
	493

	Дорноговь
	Төрөлт
	1,707
	1,558
	1,538
	1,395
	1,596

	
	Нас баралт
	359
	362
	415
	362
	407

	Сэлэнгэ
	Төрөлт
	2,736
	1,981
	2,388
	2,362
	2,554

	
	Нас баралт
	486
	676
	682
	599
	704

	Увс
	Төрөлт
	2,267
	2,012
	2,135
	2,125
	2,128

	
	Нас баралт
	447
	495
	487
	472
	456



Дээрх хүснэгтүүдэд үзүүлсэн тоо баримт нь ОХУ-ын түүвэрт багтсан хил орчмын бүс нутагт хүн амын нөхөн үржихүйн өсөлтийн хурдац удаан байгаа хэдий ч төрөлт эерэг тогтвортой байгааг илтгэж байгаа юм (Литвинова Т. Н., 2017. № 2. ). Харин Монголын сонгон авсан 4 аймгийн хувьд төрөлт тогтвортой өсөлттэйн зэрэгцээ нас баралтын тооноос харьцангуй өндөр байгааг харж болно. Энэ дүгнэлтийг дээрх хүснэгтэнд үзүүлсэн тоон баримт болон хүн амын дотор төрөлтийн коэфицент (Федеральная служба государственной статистики , 2019) өссөн болон орос монголын хил орчмын бүс нутгийн нийт хүн амын доторх нөхөн үржихүйн үзүүлэлт болон төрөлтийн тоог илтгэн гаргасан сүүлийн жилүүдийн социологийн судалгааны дүн тод харуулж байна.
Хүн амын дотор төрөлтийн тоо нэмэгдсэн, нөхөн үржихүйн таатай хандлага ажиглагдаж байгаа зэрэг бүс нутгийн онцлог нь олон хүчин зүйлтэй холбоотой юм. Эдгээр хүчин зүйлийн дотор 1980 –аад онд төрөгсөд хүүхэд төрүүлэхэд тохиромжтой үе тохиосон, гэр бүл төлөвлөлт /эрт гэр бүл болох, олон хүүхэд төрүүлэх/, үндэстэн угсаатны уламжлал нөлөөлсөн нь дамжиггүй юм. Түүнчлэн ажил хөдөлмөр эрхлэлт, социаль дэд бүтцийн хөгжил зэрэг нь гэр бүл зохиох, гэр бүлийн шинэ гишүүнтэй болох гэр бүл төлөвлөлтөнд эерэг хандлага бүрэлдүүлдэг. Хүн амын нөхөн үржихүйн хандлагад нөлөөлж буй чухал нөхцлийн нэг бол тухайн бүс нутгийн хүн амын амьжиргааны түвшин юм. Энд онцлоход Тува улс нь хүн амын орлогын түвшингээр ОХУ-ын субъектүүдийн дотор сүүлээсээ хоёрт буюу 85 -байр, Буриад – 67 –р байр, Алтай -65 дугаар байранд тус тус жагсаж байгаа нь санаа зовоосон асуудал болж байна (Федеральная служба государственной статистики, РФ, 2020).
Мөн Алтай, Буриад, Тува улсын нийт насанд хүрсэн иргэдийн банкнаас зээл авсан хүмүүс нийт иргэдийн бараг 100% хувь хүрч байгаа нь анхаарал татсан асуудал болжээ. Үүнээс үзвэл хилийн бүс нутгийн иргэдийн хувьд хүнс барааны хангамж зэрэг нь эн тэргүүнд шийдэх асуудал болсон байна.
Монголын хувьд ядуурлын хамралтын хүрээгээрээ58 хил орчмын бүс нутгийн сонгосон аймгууд дотроо Сэлэнгэ аймаг 34 хувьтай, Увс аймаг 29,6 хувьтай тэргүүлж байгаа бол Баян-Өлгий 29,6 хувьтай бол Дорноговь аймаг 23,4 хувийн үзүүлэлттэй байна (Үндэсний статистикийн хороо, 2021).

58 Ядуурлын хамралтын хүрээний индекс (α=0) буюу ядуурлын түвшин нь нийт хүн амд ядуурлын шугамаас доогуур хэрэглээтэй хүн амын эзлэх хувийг харуулна. www.nso.mn

Мөн хүн амын нийгэм э/з –ийн байдлыг тодорхойлж буй чухал хэмжигдэхүүн нь ажилгүйдлын төвшин юм. Хилийн бүс нутгийн хүн амын дунд байгаа ажилгүйдлын түвшингийн баримт мэдээнд дүн шинжилгээ хийж үзье

Хүснэгт 5. Орос-монголын хил орчмын бүсийн хүн амын ажилгүйдлын төвшин(в %)*

	
Бүс нутаг
	Хүн амын ажилгүйдлын
төвшин
	
	
	
	

	
	2014
	2015
	2016
	2017
	2018

	Алтай
	10,4
	9,7
	12,1
	12,0
	11,2

	Бурятия/Буриад
	8,4
	9,2
	9,7
	9,6
	9,3

	Тыва/Тува
	19,1
	18,6
	17,5
	18,3
	14,8

	Байгалын чанад хязгаар
	10,0
	10,4
	10,6
	10,7
	10,2



Оросын Статистикийн Хорооноос гаргасан Холбооны нутаг дэвсгэрийн нэгжүүдийн ажилгүйдлын түвшингийн жагсаалтанд Тува улс хоёрдугаар байранд орж байгаа бол эхний байрыг Ингушет улс орсон байна. Алтайн хязгаарын хувьд Сибирийн Холбооны тойрогтоо дундаас дээгүүр үзүүлэлтэй байгаа бол Алс Дорнодын холбооны тойрогт Буриад, Байгалын чанад хязгаар мөн дундаас дээгүүр үзүүлэлтэй байгаа юм (Федеральная служба государственной статистики, РФ, 2020).
Орос монголын хилийн бүс нутгын иргэдийн хувьд эд материалын хомсдол, ажилд тохирсон ахиу цалин хөлс хайж олж хайх болон мэргэжлийн, чанартай эрүүл мэнд, боловсролын чанартай үйлчилгээ авах боломж бололцоо хомс байдаг зэрэг шийдэх олон амин чухал асуудалтай байнга тулгарч байна. Энд хөндсөн асуудал нь Сибирь, Алс дорнодын хил орчмын бүс нутагт сүүлийн жилүүдэд бидний хийж хэрэгжүүлсэн нийгэм- соёлын чиглэл бүхий судалгааны дүгнэлт, үр дүнтэй олон талаар тохирч байгааг дурдах нь зүйтэй (Башкуева, 2015).

ДҮГНЭЛТ
Орос-Монголын хил орчмын бүс нутгийн цаашдын хөгжлийн үндсэн чиглэлийг тодорхойлохын тулд нийгэм-хүн амзүй болон нийгэм-эдийн засгийн хандлагыг тодорхойлох үүднээс ОХУ – ын субъект болох Алтай, Буриад, Тува болон Забайкальск/ Байгалын чанад болон Монгол улсын Баян-Өлгий, Увс, Дорноговь, Сэлэнгэ зэрэг аймгуудын хүн ам зүй, эдийн засгийн зарим үзүүлэлтэнд дүн шинжилгээ хийлээ.
Орос орны нийт нийгмийг хамарсан чиг хандлага нь орос монголын хилийн бүс нутагт амьдарч байгаа хүмүүсийн амьдралд тухайн бүс нутгийн онцлогыг агуулж хосмог байдлаар нөлөөлж байна. Энэ нь нэг талаас нийт хүн амын дотор материаллаг баялаг, хөрөнгө чинээний хэмжээгээр давхраажих үйл явц хүчтэй явагдаж баян хоосны хоорондын орлогын эрс ялгаа улам бүр ажиглагдаж байгаа нь хүн амын шилжилт хөдөлгөөнд нөлөөлж нийгмийн сэтгэл санаанд сөргөөр нөлөөлж байна. Нөгөө талаас хэдийгээр материал хангамж , ажил хөдөлмөр эрхлэлт зэрэг салбарт таатай бус үйл явц ажиглагдаж байгаа боловч хүн амын тоо ,нөхөн үржихүйн төвшин өндөр хэвээр байгаа юм.
Алс дорнодын бүс нутаг, орос хятадын хил орчмын бүсийн хүн амын дунд явуулсан судалгааны дүнгээс (Винокурова А. , 2015) харахад гэр бүл төлөвлөлт, гэр бүлийн дотор хүсэмжилсэн хүүхэд,шинээр төрөх хүүхдийг төлөвлөх зэрэг асуудалд маш сайн төөлөвлөх , болгоомжтой хандах хандлага ажиглагдаж байгаа бол орос монголын хилийн бүсийн хүн амын дунд тийм асуудал ажиглагдахгүй байгаа юм. Гэвч эл асуудлыг тоон/ асуумж / болон чанарын / ярилцлага, фокус групп, шинжээчийн үнэлгээ/ судалгааны арга хэрэглэн судалгаа хийх шаардлага тулгарч байгаа юм.
ОХУ-ын түүвэрт багтсан хил орчмын бүс нутагт хүн амын нөхөн үржихүйн өсөлтийн хурдац удаан байгаа хэдий ч төрөлт эерэг тогтвортой байгааг илтгэж байгаа юм. Харин Монголын сонгон авсан 4 аймгийн хувьд төрөлт тогтвортой өсөлттэйн зэрэгцээ нас баралтын тооноос харьцангуй өндөр байгааг харж болно.

Бидний хийсэн судалгааны үрт дүн, дүгнэн нэгтгэсэн нийгэм хүн амзүй, нийгэм эдийн засгийн тоон үзүүлэлт нь бүс нутагт амьдарч буй хүн амын шилжилт хөдөлгөөн зэргийг тодорхойлоход чухал шалгуур үзүүлэлт болно. Иймд бидний судалгааны үр дүн нь хүн амын шилжин суурьших зан үйл, хөдөлмөрийн цагаачлалын төлөв байдал, цаашдын чиг хандлагыг нээн илрүүлэхэд аргазүйн ач холбогдолтой.
Эцэст тэмдэглэхэд орос монголын хилйн бүс нутгийн эрчимтэй үр дүнтэй хөгжил нь ОХУ- ны хувьд Сибирь, Алс дорнодын стратегийн нэн тэргүүний хөгжлийн гол түлхүүр болон хил орчмын бүс нутаг нь Монголын улсын хувьд УБ зэрэг төв суурин руу чиглэсэн урсгалыг бууруулах, хил орчмын ард иргэдийн хөдөлмөр эрхлэлт, амьжиргааны түвшинг дээшлүүлэхэд чухал үүрэгтэй хэмээн анхаарлаа хандуулж, бүс нутгын хүн амд тулгарч буй олон асуудалтай уялдуулан судалж, шийдвэрлэх нь зүйтэй юм.

